
আণ্ঠুকাঢ়ি ফুৰে যশোদাৰ আগে

 কৃষ্ণক গোপী দেখিলা॥১৬৫॥

আনন্দিত মনে গোপ-গোপী গণে

 কৃষ্ণৰ গুণক গাইলা।

অঙ্গ-প্ৰত্যঙ্গৰ ৰূপক দেখিয়া

 গোপ গোপী ৰঙ্গকৈলা॥

বৃকাসুৰ সূত যিটো অৰবিন্দ

 তাহাৰ কহো কাৰণ।

শিৱক আৰাধি পাছে বৰ পাইলা

 ভৈলন্ত হৰ প্ৰসন্ন॥১৬৬॥

কৰযোৰ কৰি অৰবিন্দে বোলে

 শুনিয়োক মহেশ্বৰ।

যেন মতে তযু সঙ্গ পাওঁ আসি

 দিয়ো মোক এহি বৰ॥

শুনি পাছে তাঙ্ক  হৰে বুলিলন্ত

 শুনা বৃকাসুৰ তই।

কৃষ্ণৰ হস্তৰ পদ্মো তালফল

 বৃন্দাবনে হুইবি যাই॥১৬৭॥

তাতে তই গৈয়া   বৃক্ষ ৰূপ হুইবি

 ধেনুকা ৰখিবে তোক।

ক্ষুধাতুৰ হুইয়া  পাছে গোপগণে

 কৃষ্ণক বুলিবে বাক॥

কৃষ্ণে তৈতে পাছে গোপৰ শিশুক

 সেহি ফল পাৰি দিব।

গোপৰ চৱাল  সবে খাইব পাছে

 দুই ভাই নুভুঞ্জিব॥১৬৮॥

কৃষ্ণক পৰশি অৰবিন্দে পাছে

 কৈলাসক গৈয়া পাইলা।

		 এই পৃষ্ঠাটো শেষবাৰৰ কাৰণে ৩০ আগষ্ট ২০২১ তাৰিখে ১৭:২৪ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

